
Noa elo꞉ dimido꞉ malolo꞉wo꞉
we. Godeya꞉ siwa꞉l amio꞉, 
Noa e mada digalo꞉ kalu
ko꞉lo꞉, e Gode o꞉lia꞉ ege
dowaki, Godeya꞉lo꞉ asulab
au kudu ha꞉na꞉len. 



Gode eyo꞉ Noa o꞉ lia꞉, 
kaluka꞉isale e o꞉lia꞉lo꞉ sen i
a꞉no꞉ ba꞉ba꞉ amio꞉, halalo꞉
mo꞉dimida꞉sen kaluwo꞉ imilig, 
Noa eko꞉ ba꞉ba꞉. Henfelo꞉
amio꞉ kaluka꞉isale iliyo꞉ man 

mogago꞉wo꞉ kudu 
ha꞉na꞉len
ko꞉lo꞉, 
Gode eyo꞉

henfelo꞉
we mada
mogago꞉le elena

ba꞉ba꞉.



A꞉la꞉fo꞉ko꞉lo꞉ Gode eyo꞉ Noamo꞉wo꞉
a꞉la꞉sio꞉, “Henfelo꞉ wenamio꞉
kaluka꞉isaleyo꞉ egelebo꞉ babuma꞉no꞉

man a꞉no꞉ ililitab ko꞉lo꞉, . . . 



. . . niyo꞉ a꞉no꞉ aloba꞉da꞉sa꞉ga꞉
kaluka꞉isaleyo꞉ kedela꞉ma꞉nigo꞉l
a꞉la꞉asulakiyo꞉, niyo꞉ henfelo꞉wo꞉

mogagilaki, kaluka꞉isaleyo꞉
tambo yasa danela꞉ma꞉nigo꞉l. 



Giyo꞉ i nafayo꞉ dia꞉ga꞉, ho꞉n ko꞉suwo꞉
a꞉ma꞉ dimida꞉bi. Ho꞉n ko꞉su usamio꞉
gala tandea꞉bi. A꞉la꞉ta꞉ga꞉ ho꞉no꞉

ko꞉su usamio꞉ tinabena꞉ki i
maga꞉yo꞉ ha꞉la꞉ amio꞉lo꞉, 
us amio꞉lo꞉ mulula꞉bi. 



Ho꞉n ko꞉su dimidakiyo꞉, 
giyo꞉ a꞉la꞉dimida꞉bi. 
Osolodo꞉ alu wa꞉la꞉la꞉
likilo꞉ agelo꞉wo꞉
300 
a꞉la꞉fo꞉, 

a꞉la꞉ta꞉ga꞉
onolodo꞉ alu 
wa꞉la꞉ agelo꞉wo꞉ 50 
a꞉la꞉fo꞉, a꞉la꞉ta꞉ga꞉
alolodo꞉ alu wa꞉la꞉
da꞉feyo꞉wo꞉ 30 
a꞉la꞉fo꞉. 



A꞉la꞉ta꞉ga꞉ ma꞉no꞉
ko꞉li ko꞉lilo꞉ gilo꞉
ma꞉no꞉wo꞉lo꞉, no꞉
ko꞉li ko꞉lilo꞉wa꞉lo 
ma꞉no꞉wo꞉lo꞉, tambo 
kegenelia꞉ga꞉
dia꞉ta꞉bi.” 



Henfelo꞉ amilo꞉ mela꞉no꞉lo꞉ a꞉lab a꞉no꞉ o꞉ta꞉i
hamana꞉kiyo꞉, giyo꞉ a꞉la꞉, a꞉la꞉ a꞉la꞉bo꞉

tililia꞉ga꞉, ge o꞉lia꞉ ho꞉n ko꞉su
us a꞉na tina꞉bi.



O꞉ba꞉ ko꞉li ko꞉lilo꞉, no꞉ ko꞉li ko꞉lilo꞉, a꞉la꞉ta꞉ga꞉
no꞉ kelego꞉ galin hen amilo꞉ dalolia꞉ ha꞉nan ko꞉li

ko꞉lilo꞉ a꞉no꞉ tambo, de o꞉lia꞉ mala 
o꞉lia꞉yo꞉ gi tililia꞉ tina꞉bi. 



No꞉ ko꞉li ko꞉lilo꞉ a꞉no꞉ henfelo꞉ wenamio꞉
sugusula꞉liki mo꞉danelima꞉ki, giyo꞉
a꞉la꞉ga꞉bi. O꞉ba꞉ o꞉lia꞉ no꞉ ko꞉li
ko꞉lilo꞉, kaluwa꞉lo꞉ o꞉li nan i a꞉no꞉
tambo amio꞉, deyo꞉ doma꞉la꞉fo꞉, 
malayo꞉lo꞉ doma꞉la꞉fo꞉ a꞉no꞉
ge o꞉lia꞉ ko꞉su usa tililia꞉
tina꞉bi. 



A꞉la꞉ta꞉ga꞉ no꞉ kalumo꞉lo꞉ na꞉so꞉bo
a꞉la꞉do꞉ saefa꞉ i a꞉no꞉ tambo amio꞉, 
deyo꞉ imilig, malayo꞉ imilig o꞉leau
tililia꞉ tina꞉bi. 



Ho꞉n
galusanayab 
a꞉ma꞉yo꞉ iyo꞉
mo꞉kanda soma꞉kiyo꞉, 
Noayo꞉, ingayo꞉, inso꞉
otaleno꞉ a꞉la꞉ta꞉ga꞉
inso꞉wa꞉ inga otaleno꞉, 
iyo꞉ ho꞉n ko꞉su usa tiane. 



Noa e donayo꞉ 600 a꞉la꞉fo꞉
dowabiki, eleyo꞉ andeb dowab
amio꞉ ho꞉leno꞉ do꞉la꞉ta꞉ga꞉
doma꞉la꞉fo꞉ fa꞉la꞉dowabiki, ho꞉n hena꞉
ha꞉g amilo꞉ delen a꞉no꞉ togolia꞉ga꞉
fa꞉la꞉nda꞉b, a꞉la꞉ta꞉ga꞉ ho꞉n akin halomilo꞉
delen a꞉no꞉lo꞉ ololo togolia꞉ga꞉ tindaki a꞉lo꞉. 



A꞉la꞉ta꞉ga꞉ ho꞉no꞉ henfelo꞉ amilo꞉
tinda꞉leno꞉, ho꞉leno꞉ do꞉la꞉fo꞉
fa꞉la꞉da꞉in a꞉la꞉ta꞉ga꞉ nuluwo꞉lo꞉
do꞉la꞉fo꞉ fa꞉la꞉da꞉in a꞉nami tinda꞉len.



A꞉la꞉ta꞉ga꞉ ho꞉no꞉ modo꞉
galulia꞉ fa꞉la꞉ndakiyo꞉, 
ho꞉n ko꞉suwo꞉ ha꞉lelia꞉ga꞉
fa꞉la꞉ ane. 



Hen misio꞉ toda꞉ ko꞉lo꞉ henfelo꞉ wilo꞉ da꞉lab
a꞉no꞉ tambo go꞉lu hala꞉. A꞉la꞉go꞉ko꞉lo꞉ henfelo꞉
amilo꞉ dalale san kelego꞉ a꞉no꞉ tambo ho꞉na꞉ kanda 
sowo꞉. O꞉ba꞉yo꞉lo꞉, no꞉ fofano꞉lo꞉, no꞉
ilaboda꞉lo꞉ sano꞉lo꞉, no꞉ kelego꞉ galin hen amilo꞉
dalolia꞉ ha꞉nano꞉lo꞉, a꞉la꞉ta꞉ga꞉ kaluka꞉isaleyo꞉
tambo a꞉na sowo꞉. 



A꞉la꞉dimido꞉ ko꞉sega, Gode eyo꞉
Noayo꞉ a꞉la꞉ta꞉ga꞉ no꞉ ilaboda꞉
sano꞉lo꞉, no꞉ fofano꞉lo꞉, ho꞉n ko꞉su
usamilo꞉ e o꞉lia꞉lo꞉ sen a꞉no꞉ tambo
o꞉asulo꞉ka꞉. 



A꞉la꞉fo꞉ko꞉lo꞉ Gode eyo꞉ fa꞉fa꞉so꞉
henfelo꞉ amio꞉ fofa꞉sa꞉ melea꞉ki
ta꞉fo꞉, ko꞉lo꞉ fa꞉fa꞉so꞉ folabikiyo꞉, 
ho꞉no꞉ a꞉ma꞉la꞉ mo꞉mo꞉da tugula꞉i
tiane. 



A꞉la꞉ta꞉ga꞉ a꞉ma꞉ fa꞉s
amio꞉, Noa eyo꞉ ho꞉no꞉
henfelo꞉ amio꞉ mada
suguliya꞉le a꞉la꞉bo꞉
asuluma꞉ni, o꞉ba꞉ hiyo꞉
a꞉na iliga꞉fo꞉. 



Ele andeb amilo꞉ ho꞉len agelo꞉wo꞉ do꞉la꞉fo꞉ a꞉la꞉
a꞉la꞉ta꞉ga꞉ dom a꞉la꞉fo꞉ a꞉namio꞉ heno꞉
kalalilia꞉sa꞉ga꞉, halaido꞉ fa꞉la꞉dowo꞉. 



Gode eyo꞉ Noamo꞉wo꞉ a꞉la꞉sio꞉, “Ga꞉ ga o꞉lia꞉, 
ga꞉ so꞉wa otaleno꞉ a꞉la꞉ta꞉ga꞉ ingala꞉la꞉yo꞉, 
gio꞉ tambo ha꞉la꞉ya hamana.”



A꞉la꞉dimida꞉sa꞉ga꞉yo꞉, Noa eyo꞉ Yaweya꞉ ene wi
duludaki boba so꞉
kugulu mea꞉nikiyo꞉, 
uwo꞉ dibida꞉i
fa꞉la꞉nda꞉sa꞉ga꞉, 
imili alifa꞉. 



No꞉ o꞉lia꞉ o꞉ba꞉ o꞉lia꞉, kaluwa꞉lo꞉ o꞉li nan i a꞉no꞉
imilida꞉lo꞉wo꞉
dia꞉sa꞉ga꞉, u wa꞉l
ami Yawemo꞉
so꞉kugulu me. 



A꞉la꞉saeta꞉ga꞉yo꞉
Gode eyo꞉ wa꞉ka
a꞉la꞉sio꞉, “To saefa꞉
a꞉no꞉ gi o꞉lia꞉, gililo꞉
sa꞉la꞉la꞉i ha꞉na꞉lab
o꞉lia꞉yo꞉lo꞉, a꞉la꞉ta꞉ga꞉

mela꞉no꞉lo꞉ a꞉lab
kelego꞉ gi o꞉lia꞉lo꞉

a꞉lab a꞉no꞉lia꞉yo꞉lo꞉
tambo dinali saefa꞉
a꞉no꞉, o꞉go꞉lo꞉ tif
amio꞉lo꞉ dowa꞉i

ha꞉na꞉mela꞉ib ko꞉lo꞉ ele 
ba꞉da꞉mela꞉no꞉wo꞉ we.” 



Ne o꞉lia꞉
henfelo꞉
o꞉lia꞉yo꞉
towo꞉ saeto꞉l
ko꞉lo꞉, gio꞉ ele
ba꞉da꞉melea꞉kiyo꞉, 

niyo꞉ kola꞉ us amio꞉
sowa꞉silo꞉wo꞉
dia꞉to꞉l. 



Henfelo꞉
amio꞉ niyo꞉ kolo꞉
iliga꞉takiyo꞉, 
sowa꞉silo꞉wo꞉
kola꞉ us amio꞉
fa꞉la꞉dowalikiyo꞉, 
no꞉no꞉ndo꞉ gi o꞉lia꞉

a꞉la꞉ta꞉ga꞉ henfelo꞉
amilo꞉ mela꞉no꞉lo꞉
a꞉lab o꞉lia꞉mo꞉lo꞉
to dinali saefa꞉
a꞉no꞉ niyo꞉
asula꞉mela꞉no꞉. 



A꞉la꞉fo꞉ko꞉lo꞉
henfelo꞉ wiyo꞉
ho꞉no꞉ galu sana
yakiyo꞉, mela꞉no꞉lo꞉
a꞉lab a꞉no꞉
wa꞉kabiyo꞉ mo꞉yasa
danela꞉ma꞉ib. 



Gode eyo꞉ Noa o꞉lia꞉
inso꞉ otalen o꞉lia꞉yo꞉ nafale
mesea꞉ki, towo꞉ imo꞉wo꞉
a꞉la꞉dinali sio꞉, “Giliyo꞉ so꞉wayo꞉
sa꞉la꞉la꞉i ha꞉nakiyo꞉, modo꞉
fa꞉la꞉dowaki, henfelo꞉
we tambo ilila꞉bi.”



“Noaya꞉ ene inso꞉, 
e o꞉lia꞉lo꞉ ho꞉n ko꞉suwa
a꞉la꞉ta꞉ga꞉lo꞉ handalowo꞉
a꞉no꞉ we, Sa꞉m, Ham, Yafa꞉d. 
Ham eyo꞉ Ka꞉ina꞉n
ko꞉lo꞉ sa꞉la꞉li.”



“A꞉la꞉fo꞉ko꞉lo꞉
kaluka꞉isale henfelo꞉ amilo꞉
ta꞉i ha꞉nab we, tambo 
Noaya꞉ inso꞉ otalen
a꞉na a꞉la꞉ta꞉ga꞉
fa꞉la꞉dowo꞉.”



Gode eyo꞉ henfelo꞉ kaluka꞉isaleyo꞉
mada alan asulo꞉ ko꞉lo꞉, ene so꞉wa

imiligo꞉ a꞉na dimi. A꞉la꞉dimido꞉ ko꞉lo꞉, 
kaluka꞉isale abeyo꞉ e amilo꞉
tilida꞉dab a꞉no꞉ mo꞉sowaki, 

mela꞉no꞉ mela꞉no꞉wo꞉
dia꞉ib.



Lom 3:23
Mo꞉wo꞉ kaluka꞉isale nio꞉ tambo mogago꞉wo꞉

dimida꞉sen ko꞉lo꞉, Godeya꞉ ene malilo꞉ mano꞉ e o꞉ngo꞉
fa꞉la꞉doma꞉no꞉wo꞉ nio꞉ hebeda꞉li ko꞉lo꞉lab. 

Lom 6:23
Man mogago꞉ a꞉ma꞉ wa꞉lo꞉ soma꞉no꞉ ko꞉lo꞉ dia꞉ib. 
Ko꞉sega Godeya꞉lo꞉ boba kelego꞉ ko꞉lo꞉ madalilo꞉

dimia꞉sen a꞉no꞉ ko꞉ngo꞉ mela꞉no꞉wo꞉ o꞉m. Mela꞉no꞉
a꞉no꞉ nili Alan Ya꞉su Kelisowa a꞉la꞉ta꞉ga꞉ dia꞉sen.

Hibulu 9:27
Kaluka꞉isaleyo꞉ we au sowa꞉lab. E ho꞉len imilise

noamio꞉ sowa꞉sa꞉ga꞉, mo꞉walilima꞉no꞉wa kagama꞉ib.



A꞉fesa꞉s 2:8,9
Mo꞉wo꞉ gio꞉ Ya꞉su amio꞉ tilida꞉dabikiyo꞉, Gode eyo꞉
ene ha꞉fo꞉ disa꞉lan man a꞉na ilikiyo꞉, gio꞉ asuwa꞉taki

a꞉ma꞉la꞉ gasili. Gode eyo꞉ gililo꞉ man nafa dimido꞉
a꞉no꞉ ko꞉lo꞉ ba꞉da꞉sa꞉ga꞉ dimido꞉ma. Gode eyo꞉ boba
kelego꞉ nafa a꞉no꞉ madali gimo꞉ dimi. Nililo꞉ nanog nafa

dimido꞉ a꞉ma꞉ gasilima. A꞉la꞉fo꞉ko꞉lo꞉ kalu imilig
noma꞉yo꞉ enena꞉ma꞉la꞉yo꞉ mo꞉wabuluma꞉ib. 

Lom 10:9,10
Giyo꞉ Ya꞉su sowo꞉ a꞉no꞉ Gode eyo꞉ a꞉ma꞉la꞉ dasi

alifa꞉ a꞉la꞉bo꞉ hendele tili asulaki, “Ya꞉su e Alanka꞉” 
a꞉la꞉liki kalab amio꞉ fanda sa꞉lalega, Gode eyo꞉ ge

a꞉ma꞉la꞉ gasilia꞉ib. Mo꞉wo꞉ gi asulo꞉ amio꞉
tilida꞉dalikiyo꞉, Gode eyo꞉ ge digalo꞉ kalu a꞉la꞉sa꞉lab. 

A꞉la꞉ta꞉ga꞉ mego꞉fa꞉yo꞉ tilidabu gilo꞉wo꞉ fanda
sa꞉lalikiyo꞉, Gode eyo꞉ ge gasiliab. 



Yo꞉n3:16,17
Gode eyo꞉ henfelo꞉ kaluka꞉isaleyo꞉ mada alan asulo꞉
ko꞉lo꞉, ene so꞉wa imiligo꞉ a꞉na dimi. A꞉la꞉dimido꞉

ko꞉lo꞉, kaluka꞉isale abeyo꞉ e amilo꞉ tilida꞉dab a꞉no꞉
mo꞉sowaki, mela꞉no꞉ mela꞉no꞉wo꞉ dia꞉ib. Gode elo꞉

ene so꞉wa ko꞉lo꞉ henfelo꞉ wenamilo꞉ iliga꞉fo꞉ a꞉no꞉, 
kaluka꞉isale we ko꞉lo꞉ mo꞉walila꞉sa꞉ga꞉, ge halayo꞉
dimido꞉ a꞉la꞉sama꞉ki iliga꞉foma. Ko꞉sega so꞉waya
a꞉la꞉ta꞉ga꞉yo꞉ henfelo꞉ kaluka꞉isale we a꞉ma꞉la꞉

gasilima꞉ki, a꞉na iliga꞉fo꞉. 



1 Yo꞉n 5:11-13
Godeya꞉lo꞉ nimo꞉lo꞉ to sio꞉wo꞉ we. Gode eyo꞉

nimo꞉wo꞉ mela꞉no꞉ mela꞉no꞉wo꞉ dimi. A꞉la꞉ta꞉ga꞉
mela꞉no꞉ mela꞉no꞉ a꞉no꞉ ene So꞉waleya dowo꞉

ko꞉lo꞉lab. Kaluka꞉isale abeyo꞉ Inso꞉le amilo꞉ dowab
a꞉ma꞉yo꞉ mela꞉no꞉ mela꞉no꞉wo꞉ ta꞉li sab. Kaluka꞉isale

abeyo꞉ Inso꞉le amilo꞉ mo꞉dowab a꞉ma꞉yo꞉ mela꞉no꞉
mela꞉no꞉wo꞉ mo꞉ta꞉li sab. Giliyo꞉ mela꞉no꞉

mela꞉no꞉wo꞉ o꞉ma di a꞉la꞉asuluma꞉ki, Godeya꞉ So꞉wa
amilo꞉ tilidabu kaluka꞉isale gimo꞉wo꞉ to we 

a꞉na sa꞉sa꞉lo꞉. 

